
accident tranter in auto ed in car dasper sant vittore en il mesauc.
Foto poCha

Accident dasper San Vittore.
(pocha) en il mesauc hai dà
stersas dus accidents sin l’au-
tostrada a13. Datiers da San Vit-
tore è sa blessada ina persuna tar
ina collisiun tranter in auto ed in
car. En il sid da Mesocco èn dus
autos collidads, duas persunas èn
sa blessadas. Datiers da San Vit-
tore è sa blessada ina persuna tar

ina collisiun. Suenter avair sur-
passà il car è l’auto vegnì memia
baud puspè sin il vial dretg ed il
car è siglì davos en a l’auto. En il
sid da Mesocco èn dus autos col-
lidads, duas persunas èn sa bles-
sadas. In automobilist è vegnì da
tschella vart da la via ed è siglì en
l’auto che vegniva encunter.

(lq) damain glieud che la da-
vosa giada. la bell’aura e di-
vers auters arranschaments
che han er gì lieu questa fin
d’emna sajan la culpa che la
expo haja gì questa giada pli
pauc public che avant quatter
onns. L’exposiziun da ma -
stergns e fatschentas a Casti, la
Expo Casti, ha gì lieu la fin

d’emna per la segunda giada.
L’emprima giada, l’onn 2007,
han var 2000 persunas visità la
Expo Casti. Quest onn saja quai
stà damain. Malgrà l’interess pli
pitschen vulan ils organisaturs
puspè organisar en quatter onns
l’exposiziun che ha dal remi-
nent betg lieu en ina halla, ma-
bain in zichel dapertut a Casti.

Damain public a la Expo Casti 

Vinavant aura da bellezza
Situaziun generala: La pressiun
auta è anc adina sur l’Europa.
Quella pressiun auta procura er
oz per aura da stad en il mais
d’october. Quella pressiun auta
procura er per aria sitga e chauda. 
Oz: Vinavant aura plitost da stad
cun temperaturas emper-
naivlas. En las munto-
gnas vent dal vest. Tem-
peraturas en il nord fin 20
grads, en il sid fin 22
grads.  
Prognosa: En il nord da noss
chantun, en il Grischun central
ed en il sid mesemna e gievgia per
gronda part sulegl. Temperaturas
fin 23 grads. Gievgia dal vest vers
saira adina pli surtratg e suenter
plievgia.

Quellas e quels che les-
san avair success en la

politica ston avair blers
amis e partisans per obte -
gnair ina carica. Ma en ina
democrazia na basta quai
betg: Tgi che less vegnir
elegì dal pievel sto guda -
gnar per sai er las electuras
ed ils electurs. En il mussa-
via electoral da Quintus
Tullius per ses frar Marcus
Cicero chattain nus er re-
cumandaziuns per cuntan-
scher questa finamira.

Per mintga candidatura
son ins per l’ina avair

blers amis e partisans e per
l’autra tschertgar cuntinua-
damain la favur da las mas-
sas. A quellas plaschi
«ch’ins clomia ellas per il
num, ch’ins fetschia pla-
schentinas, ch’ins fetschia
las bellinas, ch’ins salidia,
vegnia en visita, ch’ins saja
generus, ch’ins haja in bun
num e ch’ins demussia
qualitads d’in um da sta-
di».

Tenor il «Commenta-
riolum petitionis» da

Quintus Tullius Cicero va-
lan per il far las bellinas e
per il lusingiar sco er per il
gudagnar amis autras reglas

durant la temporada dal
cumbat electoral ch’en la
vita da mintgadi. Normal-
main èsi immoral da far las
bellinas e da vender sia
amicizia. Durant ina cam-
pagna electorala è tut quai
dentant inevitabel e per-
quai è er permess in tschert
opportunissem. In candi-
dat sto restar moralmain
ferm internamain, envers
anora dastga el dentant
«adattar sia fa tscha, ses
frunt e ses discurs al pensar
ed als basegns da mintga
visavi».

generus e modest durant la
campagna electorala

In talent teatral è damai
tenor quest um da stadi

insatge fitg util per ina
candidatura, ed er da pos-
seder ina massa raps na fa
betg donn. Betg mo per
pudair finanziar tut ils via-
dis ch’èn necessaris per il
cumbat electoral, mabain
er per pajar tut las invita -
ziuns, las tschainas ed ils
aperos ch’ins sto organisar
sco candidat e per remune-
rar las assistentas ed ils as-
sistents che trate gnan ils
amis e partisans. 

Quintus Tullius Cicero
recumonda: «Ti stos

esser qua di e notg per tes

simpatisants. I na basta
betg d’avrir mo la porta da
tia chasa, ti stos avrir er tia
fa tscha e tes frunt sco por-
tas a tia olma. Sche tia mi-
mica e tes discurs signalise-
schan che ti has pensa-
ments zuppads e serrads,
na gidi nagut d’avrir las
portas da tia chasa.» Las
massas na spetgan betg mo
simplas empermischuns,
mabain empermischuns
generusas ed onurificas.»
Er perquai recumonda Ci-
cero a ses frar: «Ti stos pro-
curar che tut tia candidatu-
ra saja fitg pompusa, ch’ella
dettia en egl, ch’ella saja
impressiunanta e fe tschia
sensaziun.» Al medem mu-
ment n’apprezieschia il pie-
vel betg in depurtament ar-
rogant u autoritar. Las sim-
patias dal pievel re tschaivia
quel candidat che respectia
ils interess dal pievel, che
tractia demonstrativamain
bain las massas e che haja
la pli gronda popularitad. 

Ulteriurs cussegls da
Quintus Tullius Cice-

ro datti en la proxima con-
tribuziun. Tut las istorgias
davart la democrazia e la
pussaivladad da commen-
tar ellas datti sin mes blog
en l’internet sut
www.bk.admin.ch/chance-
liera.

Gudagnar per sai il pievel

Vegnids gugent en il Grischun
■ (anr/gns) Hospitant da la die-
ta champestra da l’uniun da las
musicas instrumentalas da la
svizra orientala è stà robert
Casanova, il president chantu-
nal da las societads da musica
grischunas. Ina giada ad onn
s’inscuntran ils presidents da las
federaziuns da musica dals chan-
tuns Appenzell, Glaruna, Son
Gagl, Turgovia, Schaffusa, Turitg
e dal Grischun. A quellas set as-
sociaziuns da musica apparte -
gnan 488 societads da musica
cun stgars 17 000 musicantas e
musicants. S’inscuntrads èn ils
set presidents a Cuira per far ina
bilantscha dals davos 12 mais e
per dar in sguard en l’avegnir. 

robert Casanova (quart da san.) cun ses sis collegas e presidents da las
associaziuns da muisca dals chantuns da la svizra orientala.

■ Curtas istorgias davart la demoCrazia (13)

